Fil-Qorti tal-Magistrati (Malta)

Bhala Qorti ta’ Gudikatura Kriminali

Magistrat
dottor Aaron M. Bugeja M.A. Law, LL.D. (melit)

I1-Pulizija
(Spettur Arthur Mercieca)
\£]

Sean Borg
II-Qorti:

Wara li rat l-imputatazzjonijiet fil-konfront ta’ Sean Borg, numru tal-
Karta tal-identita' 458889M fejn gie akkuzat li fit-13 ta” Mejju 2013 u fil-

jlem ta” wara, gewwa dawn il-GzZejjer,

1. u sabiex jikseb xi vantagg jew benefic¢ju ghalih innifsu jew ghal
haddiehor, f'xi dokument mahsub ghal xi awtorita pubblika,
xjentement ghamel dikjarazzjoni jew stqarrija falza, jew ta taghrif
falz lill-Awtorita dwar it-Trasport (art 188 tal-Kodici Kriminali);

2. talli fl-istess data, hin u lok u cirkostanzi ghamel falsifikazzjoni
ohra jew xjentement ghamel uzu minn xi dokument iehor falsifikat

(art 189 tal-Kodi¢i Kriminali);



3. talli f'Lulju 2013 u fix-xhur ta’ gabel gewwa dawn il-gzejjer
minghajr l-awtorizzazzjoni tal-Awtorita jew bi ksur ta’ xi
kondizzjoni taghha setghet inghatat dik l-awtorizzazzjoni, kellu
fil-pussess tieghu, uza jew ippermetta li tintuza jew hiegh jew
xort’'ohra trasferixxa jew hareg jew ippermetta li tinhareg minn xi
desposit tad-Dwana vettura bil-mutur li ma gietx registrata bis-
sahha tal-Kapitolu 368 tal-Ligijiet ta” Malta u ¢joe” vettura barranija
E 438 WCL u prezentement bin-numri tar-registrazzjoni CAG 151
(artikolu 21(1)(a) tal-Kapitolu 368 tal-Ligijiet ta” Malta);

4. talli f'Lulju 2013 u fix-xhur ta’ qabel gewwa dawn il-gzejjer bil-
hsieb 1i jevadi taxxa dovuta jew li tista ssir dovuta nagas milli
jaghti avviz ta’ dik l-importazzjoni, dhul jew manifattura lill-
Awtorita jew fi stqarrija li ghamel lill-Awtorita ghall-ghanijiet tal-
Kapitolu 368 tal-Ligijiet ta” Malta ta taghrif li kien faf li ma kienx
korrett jew shih f'xi dettall materjali (artikolu 21(1)(b) tal-Kapitolu
368 tal-Ligijiet ta” Malta);

5. talli f'Lulju 2013 u fix-xhur ta’ qabel gewwa dawn il-gZejjer ghamel
jew naqas milli jaghmel jew ippermetta li ssir jew tonqos milli ssir
xi haga jew xi att bil-hsieb li jevadi jew jipposponi I-hlas ta” taxxa
ta registrazzjoni kontra 1-ligi (artikolu 21(1)(b) tal-Kapitolu 368 tal-
Ligijiet ta” Malta);

6. II-Qorti giet mitluba wkoll sabiex fil-kaz ta’ htija tordna l-konfiska

tal-vettura de quo.



Rat 1i matul is-seduta tal-24 ta” Marzu 2015 I-Uffi¢jal Prosekutur
ikkonferma l-imputazzjonijiet bil-gurament u matul il-kors tal-ezami tal-
imputat skont I-Artikoli 392 u 370(4) tal-Kodici Kriminali l-istess imputat
wiegeb li ma kellux oggezzjoni li l-kaz jigi trattat bi procedura

sommatrja;

Rat il-kunsens tal-Avukat Generali a fol 5 li permezz tieghu iddikjara li
kien gieghed jaghti l-kunsens tieghu sabiex dan il-kaz jigi trattat bi
procedura sommarja;

Rat li matul l-istess ezami tal-imputat ai termini tal-Artikolu 392(1) tal-
Kodici Kriminali, l-imputat, debitament assistit mill-Avukat dott. Arthur
Azzopardi tenna li ma kienx hati tal-imputazzjonijiet migjuba kontrih.
Rat id-dokumenti prodotti,

Rat u semghet il-provi imresqin mill-Prosekuzzjoni;

Ikkunsidrat : -

L-ewwel imputazzjoni




L-imputat gie mixli talli sabiex jikseb xi vantagg jew beneficcju ghalih
innifsu jew ghal haddiehor, f'xi dokument mahsub ghal xi awtorita
pubblika, xjentement ghamel dikjarazzjoni jew stqarrija falza, jew ta

taghrif falz lill-Awtorita dwar it-Trasport (art 188 tal-Kodici Kriminali);

Fir-rigward tal-vettura de quo, din il-Qorti ikkunsidrat li kwantu ghall-
dak li jirrigwarda d-diskrepanza bejn il-magna installata fil-vettura de
quo u d-dikjarazzjoni maghmula lil Transport Malta, fit-tieni stqarrija
tieghu l-imputat jghid 1i kienu hu li kien talab lil tal-VRT sabiex jaghmel
“change of engine” minghajr ma qatt inbidlet il-magna. Huwa jghid li
ghamel dan biex jiffranka xi flus fuq l-insurance. Itenni li huwa ma
hallasx flejjes ohra ghajr hlief il-kont tal-VRT. Huwa jikkonferma li meta
tellgha l-vann ghat-test tal-VRT dan kien armat bil-V8 Rover 35 u din il-

magna qatt ma giet maqlugha minn fuq il-vettura de quo.

L-istruzzjonijiet biex dan isir fid-dokument datat 13 ta’” Mejju 2013
iffirmat minn John Ebejer jidhru li gew moghtija mill-istess imputat
innifsu. Kien Ebejer 1i fid-discrepancy form iffirma ghal dawn id-
dettalji. L-imputat jghid fl-istqarrija tieghu li huwa kien klijent regolari
ta’ Ebejer. Dan tal-ahhar ma jirrizultax li thallas xi flus. Pero setgha
bbenefika minn lejalta akbar tal-klijent tieghu l-imputat. Jigi ghalhekk li
l-imputat kien il-“mandant” ta’ dan ir-reat — billi ta struzzjonijiet lill-
Ebejer sabiex fid-dikjarazzjoni kontenuta fid-dokument mahsub ghal

awtorita pubblika ta taghrif falz lill-istess Awtorita. Materjalment id-



dokument kien iffirmat minn John Ebejer. Izda l-istruzzjoni biex dan id-
dokument jigi kompilat b’dak il-mod jidher li saret mill-imputat. Fil-
fehma tal-Qorti dan huwa kaz fejn 1-Artikolu 42(a) tal-Kodici Kriminali
huwa applikabbli. Ghalkemm il-Prosekuzzjoni ma specifikatx lill-
imputat bhala il-kompli¢i f'dan ir-reat, dil-Qorti tista’” ssibu hati ta’
komplici ma John Ebejer fil-kommissjoni tal-istess reat in kwantu I-
Artikolu 467(2) tal-Kodici Kriminali huwa rez applikabbli ghal din il-
Qorti bis-sahha tal-Artikolu 525(3) tal-Kodic¢i Kriminali. Ghalkemm 1-
Avukat Difensur tenna li ma gietx pruvata d-data ta” meta allegatament
sehh dan ir-reat, il-Qorti hija konvinta sal-grad rikjest mill-Ligi li meta 1-
imputat kien gieghed jirreferi ghal meta mar jaghmel il-VRT huwa kien
gieghed jirreferi ghall-istess gurnata ta’ meta huwa ghamel id-
dikjarazzjoni ta’ diskrepanza lil Transport Malta. Fi kwalunkwe kaz,
jirrizulta i zgur 1i l-istruzzjonijiet 1i kien ta l-imputat gew imqgeghda fis-

sehh fit-13 ta” Mejju 2013.

It-tieni imputazzjoni -

L-imputat gie mixli wkoll talli fl-istess data, hin u lok u cirkostanzi
ghamel falsifikazzjoni ohra jew xjentement ghamel uzu minn xi

dokument iehor falsifikat (art 189 tal-Kodic¢i Kriminali);

Mill-provi jirrizulta li kien hemm bdil tal-makers plate u l-engine

number fir-rigward tal-vettura de quo. Skont SM 1460 George Farrugia



(fol 28) mad-dawra tax-chassis number kien hemm kisja ta” coating ta’
undercoat, il-makers plate kienet tidher li kienet giet maqlugha u
regghet giet imwahla. Inoltre l-engine number kien jidher li kellha I-
ahhar erba’ numri li kienu jidhru li gew iggrajndjati u n-numri ta’ taht
ma kienux ghadhom aktar rikonoxxibbli. Mad-dawra tax-chassis
irrizulta li kien hemm qtugh mad-dawra kollha u li I-pjanca kienet

tidher tleqq jigifieri kellha grinding irfinut.

Fl-ewwel istqarrija tieghu (fol 14) l-imputat jghid li ma kien jaf xejn dwar
dak li gara rigward tbaghbis. Biss a fol 15, l-imputat jigi mistoqgsi dwar
il-bdil fin-numru tax-chassis u l-imputat jaghti twegiba sibillina.
Jinghad hekk : -

D Jekk zijuk stess ikkonferma mal- Pulizija li il- vann baqa kif kien u
kull ma sar kien li tbiddel ic- chassis number kif issa inti qed tghid illi il-
magna tbiddlet u regghet twahhlet

T Dak jien ghamiltu mhux hu

Hawnhekk ir-risposta tal-imputat hija wahda ekwivoka. Il-mistogsija
tal-ispettur kienet tuza zewg nomi — chassis number u magna — l-ewwel
wiehed maskil u t-tieni wiehed femminil. Ir-risposta tal-imputat kienet
bl-uzu ta’” verb fil-maskil u mhux fil-femminil - b’hekk jaghtik
indikazzjoni li huwa kien gieghed jirreferi ghall-bdil fin-numru tac-
chassis li kien ghamel hu aktar milli I-bdil fil-magna. Biss dan il-punt
dwar il-possibilita tar-responsabbilita tal-imputat ghall-bdil fin-numru
tac-chassis ma jidhirx li kien gie esplorat f'aktar dettall. Il-Qorti tqis li

ma jkunx safe and satisfactory li tistrieh fuq evidenza ekwivoka dwar dan



ir-responsabbilita tal-imputat dwar dan il-punt. Inoltre l-ispettur
Mercieca fix-xiehda tieghu a fol 10 jghid li kien Michael Scicluna li

ammetta mieghu li kien qata’ l-imsemmi numru.

Mill-banda l-ohra pero din l-istqarrija turi li l-imputat kien jaf 1i kien
hemm problema bin-numru tac-chassis li kien mibdul. Ghalkemm il-
Qorti ma ghandhiex prova sufficjenti li turi li kien l-imputat li
kkommetta 1-falz materjali f'dan il-kaz, biss ma tistax ma tqisx li huwa

kien konsapevoli tal-istess falz u li huwa ghamel uzu minn dan id-

dokument hekk falsifikat.

Il-kumplament tal-imputazzjonijiet

I1-Qorti rat il-verbal tal-partijiet maghmul a fol 121 tal-process fis-sens li
tilwaqt 1i gablu li n-numru tax-chassis tal-vettura meritu ta’ dan il-kaz
kien gie mibdul, gablu wkoll li ma kienx l-imputat li biddel dan in-

numru.

Minghajr pregudizzju ghad-dubju mistqarr aktar il-fuq minn din il-Qorti
dwar dan il-punt, hija xorta wahda moralment konvinta li f'dan il-kaz,
il-Prosekuzzjoni ma prezentatx provi suffi¢jenti 1li jistghu iwasluha
tikkonkludi 1i l-gharfien tal-imputat dwar dak li sehh fir-rigward tan-
numru tax-chassis kien sar b’'mod li jirrendih responsabbli bhala awtur

jew komplici fir-rigward ta” dawn l-imputazzjonijiet.



DECIDE

Li fid-dawl ta” dak kollu mistqarr, wara li rat 1-Artikoli 42(a), 188 u 189
tal-Kodi¢i Kriminali din il-Qorti geghda ssib lil Sean Borg mhux hati tat-
tielet, ir-raba’” u l-hames imputazzjonijiet migjuba kontra tieghu u
ghalhekk tilliberah minn kull htija u piena dwarhom. Mill-banda l-ohra
ssibu hati tal-ewwel u t-tieni imputazzjonijiet u kwantu ghall-ewwel
imputazzjoni tikkundannah ghal multa ta” elf euro u kwantu ghat-tieni
imputazzjoni, wara li rat 1-Artikolu 22 tal-Kapitolu 446 tal-Ligijiet ta’
Malta tilliberah bil-kondizzjoni li ma jaghmilx reat iehor fi Zmien tliet
snin millum u dan wara li ai termini tal-Artikolu 22(3) tal-Kapitolu 446
tal-Ligijiet ta” Malta 1-Qorti spjegat lill-imputat 1i jekk jikkommetti reat
iehor fi zmien tal-liberazzjoni kondizzjonata f'kaz ta” sejbien ta’ htija

huwa jkun jista” jinghata sentenza ghar-reat originali.

Moghtija illum il-25 ta’ Ottubru 2017 fil-Qrati tal-Gustizzja, Valletta.

Aaron M. Bugeja



